
A REVEISE 
A SETENBRE!

di Franco Bampi

Anche st’anno chi l’ativitæ da Compagna cian cianin a l’é
finia: a stæ a l’é stagion pe ripozase e pe pensâ a quande
se ripigiâ verso a fin de setenbre. Perché, l’é ciæo, A Com-
pagna a no staiâ ferma: gh’é davei tante cöse in ciantê che
emmo da fâ e che faiemo graçie a l’agiutto che tanti sòcci
dan, de badda e de cheu, co-o parteçipâ ativamente a-a
vitta do nòstro Sodaliçio. No gh’é paròlle pe ringraçiali!
O 16 de zugno gh’é stæto l’urtimo “Martedì de A Com-
pagna” e in fondo a-o Boletin gh’é a lista di neuvi “Mar-
tedì”. Comme pe questo ciclo 2014-2015, anche pe-o
2015-2016 quest’inportante apontamento setimanale o se
tegniâ inte l’Aula San Sarvòu (San Salvatore) in Sarzan
ch’a n’é stæta concessa da-a Scheua Politénica de l’Uni-
verscitæ de Zena, che ringraçiemmo davei de cheu.
L’Aula a tegne finn-a 350 personn-e e a l’é a nòrma pe
quello che rigoarda a seguessa.
Trexentoçinquanta pòsti son tanti. Sciben che spero de
poeila inpî da no lasciâ manco ’n pòsto veuo, m’é cao

